
ޤައުމު ބިނާ ކުރުމުގައި ޔުނިވަރސިޓީގެ ދަސްވެނިން

އަދަދު: 7 | ޖުލައި 2021

އެމް.އެން.ޔޫ. ބިޒްނަސް ސްކޫލް

ދަރިވަރުންގެ އެހީތަކާއި ބެހޭބައި

އެމް.އެން.ޔޫ. ބިޒްނަސް ސްކޫލް ފެށުނީ       

7 އޮކްޓޯބަރ 1991 ގައި މޯލްޑިވްސް ސެންޓަރ 

ފޮރ މެނޭޖްމެންޓް އެންޑް އެޑްމިނިސްޓްރޭޝަން 

)އެމް.ސީ.އެމް.އޭ.( ގެ ނަމުގައި މިނިސްޓްރީ އޮފް 

ޕްލޭނިންގ އެންޑް ނޭޝަނަލް ޑިވެލޮޕްމަންޓްގެ 

ބެލުމުގެ ދަށުގައެވެ. އެމް.ސީ.އެމް.އޭ.ގެ 

މަޤުޞަދަކީ ރާއްޖޭގެ ޕަބްލިކް ސެކްޓަރަށާއި 

ޕްރައިވެޓް ސެކްޓަރަށް ބޭނުންވާ ބިޒްނަސް 

އާއި މެނޭޖްމަންޓްއާއި އެޑްމިނިސްޓްރޭޝަންއާއި 

އިންފޮމޭޝަން ޓެކްނޮލޯޖީގެ ދާއިރާތަކުން މީހުން 

ތަމްރީނު ކުރުމެވެ. 1 އޭޕްރީލް 1998 ގައި 

އެމް.ސީ.އެމް.އޭ.ގެ ނަން އިންސްޓިޓިއުޓް އޮފް 

މެނެޖްމަންޓް އެންޑް އެޑްމިނިސްޓްރޭޝަން 

)އައި.އެމް.އޭ.( އަށް ބަދަލުވެ 1 އޮކްޓޯބަރ 

1998 ގައި މޯލްޑިވްސް ކޮލެޖް އޮފް ހަޔަރ 

އެޑިޔުކޭޝަން )އެމް.ސީ.އެޗް.އީ.( އުފެދުމުން 

އައި.އެމް.އޭ. ގެ ބަލަދުވެރިކަން އެމް.

ސީ.އެޗް.އީ. އާއި ޙަވާލުވިއެވެ. ފެކަލްޓީ އޮފް 

މެނޭޖްމަންޓް އެންޑް ކޮމްޕިއުޓިންގ )އެފް.އެމް.

ސީ.( އަށް ބަދަލުވީ 1 ފެބްރުއަރީ 2001 

ގައެވެ. ޔުނިވަރސިޓީއަކަށް މޯލްޑިވްސް ކޮލެޖް 

އޮފް ހަޔަރ އެޑިޔުކޭޝަން ޤާނޫނީ ގޮތުން 11 

ފެބްރުއަރީ 2011 ގައި ބަދަލު ވުމާއި ގުޅިގެން

3 ޖޫން 2013 ގައި އެމް.އެން.ޔޫ ބިޒްނަސް 

ސްކޫލްގެ ނަމަށް ބަދަލުވެ ފެކަލްޓީ  އިން 

ހިންގަމުންއައި އިންފޮމޭޝަން އެންޑް ޓެކްނޮލޮޖީގެ 

ކޯސްތައް ފެކަލްޓީ އޮފް ސައިންސް އުފައްދައި، 

އެ ފެކަލްޓީއިން ހިންގާ ކޯސްތަކެއްގެ ގޮތުގައި 

ހަމަޖެހި، 7 މޭ 2014 ގައި އެމް.އެން.

ޔޫ. ބިޒްނަސް ސްކޫލް ޤާއިމްކުރެވުނެވެ. މި 

ފެކަލްޓީ ގައި  ބިޒްނަސް، އެކައުންޓިންގ 

އެންޑް ފައިނޭންސް އާއި މާރކެޓިންގެ 

އެޑްވާންސް ސެޓްފިކޭޓް އިން ފެށިގެން 

މާސްޓާރސް ލެވެލުގެ ކޯސްތައް ކިޔަވައިދެމުން 

ގެންދެވެއެވެ. އަދި 2017 ގައި މެލޭޝިޔާގެ 

މެނޭޖްމަންޓް ސައިންސް ޔުނިވަރސިޓީ 

އާއި ގުޅިގެން ޑޮކްޓަރ އޮފް ފިލޯސަފީ )ޕީ.

އެޗް.ޑީ.( ކުރިއަށް ގެންދަން ފެށުނެވެ.

ލައިޒާ

1994ގައި އިންސްޓިޓިއުޓް އޮފް ޓީޗަރ އެޑިއުކޭޝަން 

އިން  މުދައްރިސް ކަމުގެ ތަމްރީނު ނިންމެވުމަށްފަހު ތަޢުލީމީ 

ދާއިރާގައި މަރިޔަމް ލައިޒާ ވަނީ ދިހަ އަހަރު ޚިދުމަތް 

ކުރައްވާފައެވެ. 2013 ގައި މާސްޓަރސް އިން އެޑިއުކޭޝަން 

އަދި 2017 ގައި މާސްޓަރސް އިން ހިއުމަން ރައިޓްސް އެންޑް 

ޑިމޮކްރަޓައިޒޭޝަން ވެސް ލައިޒާ ވަނީ ފުރިހަމަ ކުރައްވާފައެވެ. 

ޓީޗަރ ޓްރޭނިންގ ތަމްރީންގެ ތެރެއިން ސްކައުޓިންގ 

ޙަރަކާތްތަކުގައި އުޅުއްވުމަށް ލިބިލެއްވި ފުރުޞަތަކީ 

ލައިޒާގެ ޙަޔާތުގައި ހުއްޓުމެއްނެތި މުޖުތަމަޢުއަށް ގިނަގުނަ 

ޚިދުމަތްތަކެއް ކޮށްދިނުމަށް މަގުފަހިވެގެން ދިޔަކަމެކެވެ. 

އެގޮތުން މުޖުތަމަޢުއަށާއި ޤައުމަށް ފައިދާކުރާ ޒުވާނުންތަކެއް 

ބިނާކުރުމަށް ސްކައުޓުން އުފެއްދުމާއި، ސްކައުޓް ލީޑަރުން 

ތަމްރީނުކުރުމުގައި ލައިޒާވަނީ 1995އިން ފެށިގެން 

މެދުކެޑުމެއްނެތި ޙަރަކާތްތެރިވެފައެވެ. އަދި މީގެއިތުރުން ލައިޒާ 

ވަނީ 2009 އިން 2011 އަށް ސްކައުޓްގެ ކައުންސިލް 

މެމްބަރުކަމާއި ކޮމިޝަނަރ ފޮރ ޕަބްލިކް ރިލޭޝަންގެ މަޤާމާއި 

ޔޫތު ޕްރޮގްރާމް ކޮމިޓީގެ މެމްބަރުކަން ކުރައްވާފައެވެ. ލައިޒާއަކީ 

ސްކައުޓްގެ އިތުރުން މޯލްޑިވްސް ރެޑް ކްރެސެންޓް )އެމް.އާރް.

ސީ.(ގައި ވެސް ޙަރަކާތްތެރިވާ ވޮލަންޓިއަރެކެވެ. އެގޮތުން އެމް.

އާރް.ސީ.ގެ ސައިކޮސޯޝަލް ސަޕޯޓް ސެންޓަރ އުފެއްދުމުގެ 

މަސައްކަތާއި 2015 ން 2016 އަށް އެ ސެންޓަރުގެ 

ބޯޑް މެމްބަރުކަން ވަނީ ކުރައްވާފައެވެ. އަދި މީގެއިތުރުން 

ސައިކޮލޮޖިކަލް ފަރސްޓް އެއިޑްގެ ތަމްރީނުތައް ކުރިއަށް 

ގެންދަވައެވެ. އެންމެފަހުން މިފަދަ ތަމްރީނެއް ގެންދަވާފައި 

ވަނީ 2020 ގައި ކޮވިޑް-19 ހާލަތުގައި ފްރަންޓްލައިނަރެއްގެ 

ގޮތުގައި މަސައްކަތް ކުރައްވާ ފަރާތްތަކަށް އޮންލައިކޮށެވެ. 

ލައިޒާއަކީ ވޯޓަރކެއަރ މޯލްޑިވްސް އަދި ކްލީން މޯލްޑިވްސްގައި 

ވެސް ޙަރާކާތްތެރިވާ ވޮލަންޓިއަރެކެވެ. މިއަދު ލައިޒާއަކީ 

އިންތިޤާލީ އިންސާފުގެ ޤާނޫނުގެ ދަށުން ރައީސުލްޖުމްހޫރިއްޔާ 

އައްޔަން ކުރައްވާފައިވާ ''އޮމްބަޑްސްޕަރސަން'' އެކެވެ. ޤައުމު 

ބިނާ ކުރަން ލައިޒާ ކޮށްދެއްވާ މަސައްކަތްތަކަށް ޤައުމީ 

ޔުނިވަރސިޓީ ފަޚުރުވެރިވެއެވެ.

                   

ޓީޗަރ ޓްރެއިނިން ފުރިހަމަ ކުރުމަށް 

އައި.ޓީ.އީ.ގައި އުޅުމުން ވަރަށް 

ގިނަ ކަންތައްތަކަށް ލޯހުޅުވި ގިނަ 

ފުރުޞަތުތަކެއް ލިބި، ދަރުމައަށް 

މަސައްކަތްކުރުމުގެ ރޫޙާއި އަމިއްލަ 

ތަރައްޤީއަށް އެތައްކަމެއް މަގުފަހިވި.

-މަރިޔަމް ލައިޒާ



މަގު ދައްކައިދޭ ޚިދުމަތްތެރީން ނަމޫނާ ދަރިވަރުން

އެމް.އެން.ޔޫ.އެސް.ޔޫ.

އާދަމް ޒާހިރު

ޚުލާޞާ ޚަބަރު އަންނަ މަހުގެ ކަލަންޑަރު

ޔޫރޯ މުބާރާތާ ދިމާކޮށް، ޢާންމުންގެ ތެރޭގައި ފޯރި 

އިތުރު ކުރުމަށާއި، މާލޭގެ ފުރަބަންދު ހާލަތުގައި ގޭގައި 

ތިބެގެން ޝައުގުވެރިކަމާއެކު ބައިވެރިވެވޭނެ ޙަރަކާތެއް 

ޢާންމުންނާ ހަމައަށް ގެނެސްދިނުމުގެ މަޤްޞަދުގައި 

ދިވެހިރާއްޖޭގެ ޤައުމީ ޔުނިވަރސިޓީގެ ދަރިވަރުންގެ 

ޔޫނިއަން )އެމް.އެން.ޔޫ.އެސް.ޔޫ.( އިން ވަނީ ''އެމް.

އެން.ޔޫ.އެސް.ޔޫ. ލޮކްޑައުން ޔޫރޯ ފޯރި'' ނަމުގައި 

މުބާރާތެއް ކުރިޔަށް ގެންގޮސްފައެވެ. މި މުބާރާތުގައި 

ބައިވެރިވުމުގެ ފުރުޞަތު ޢާންމުންނަށް ހުޅުވާލެވި، 

މުބާރާތް ކުރިއަށް ގެންގޮސްފައިވަނީ އެމް.އެން.ޔޫ.އެސް.

ޔޫ.ގެ ފޭސްބުކް ޕޭޖުގައެވެ. ހަތް ބުރަކަށް ބަހާލައިގެން 

ކުރިއަށްގެންދިޔަ  މި މުބާރާތުގެ ކޮންމެ ބުރެއްގައި 

އެންމެ ގިނަ ޕޮއިންޓް ހޯދި ފަރާތްތަކަށް ''ސަޕްރައިޒް'' 

އިނާމެއް ދެވިފައިވާއިރު މުޅި މުބާރާތުގައި އެންމެ ގިނަ 

ޕޮއިންޓް ހޯދާ ތިން ފަރާތަކަށް އަގުހުރި އިނާމުތަކެއްވަނީ 

ހުށަހެޅިފައެވެ. ރާއްޖޭގެ އެކިކަންކޮޅުތަކުން ޖުމްލަ 118 

ބައިވެރިން ވަނީ މި މުބާރާތުގައި ބައިވެރިވެފައެވެ.

އެމް.އެން.ޔޫ.އެސް.ޔޫ.

ޒައިނަބް އާދަމް ތަޢުލީމު ޙާޞިލް ކުރަމުން ގެންދަނީ ދިވެހިރާއްޖޭގެ ޤައުމީ 

ޔުނިވަރސިޓީގެ ސްކޫލް އޮފް ނާރސިން )އެސް.އެން.( ގައެވެ. ޤައުމު 

ދަރީންނަށް ގޮވާލި ކޮންމެ ދަނޑިވަޅެއްގައި އެކަމަކަށްޓަކާ އެންމެ ކުރީސަފުގައި 

ޙަރަކާތްތެރިވާ ދަރިވަރެއްގެ ހައިސިއްޔަތުން ޒައިނަބް އާދަމްއަކީ، ކޮވިޑް-

19ގެ ކޭސްތައް ދާދި ފަހުން އަތްނުފޯރާ ހިސާބަށް ދިޔުމުން ހުޅުމާލެ މެޑިކަލް 

ފެސިލިޓީއަށް ގިނަ އަދަދެއްގެ ހެލްތު ވާކަރުން ނުވަތަ ނަރުހުން ބޭނުންވެގެން 

އިޢުލާންކުރުމުން އެކަމަށް ވޮލަންޓިއަރ ކުރަން ޝައުގުވެރިކަން ފާޅުކުރި 

ދަރިވަރުންގެ ތެރެއިން އެއްދަރިވަރެވެ. ޤައުމަށް މިފަދަ ޚިދުމަތެއް ކުރުމަށް 

ފުރުޞަތެއް ނުލިބިފައި ހުއްޓާ ލިބުނު މިފުރުޞަތަކީ ނަރސިންގ ކިޔަވާ 

ދަރިވަރަކަށް ޤައުމަށް ޚިދުމަތް ކޮށްދެވުމުގެ އިތުރުން މަސައްކަތުގެ ދާއިރާއިން 

އެތައް ތަޖުރިބާއެއް ލިބޭނެ ރަނުގެ ފުރުޞަތެއްކަމުގައި ޒައިނަބް ދެކެއެވެ. 

1992 އިން ފެށިގެން 

އަލްފާޟިލް އާދަމް 

ޒާހިރު )ކުރޮޅި( އަކީ 

ޤައުމީ ޔުނިވަރސިޓީގައި 

ޚިދުމަތްކުރައްވަމުން 

ގެންދަވާ ދާރިސްއެކެވެ. 

އާދަމް ޒާހިރަކީ ދިވެހިބަހާއި 

ދިވެހިބަސް ކިޔަވައި 

ދެއްވުމުގައި ޔުނިވަރސިޓީގެ 

އެންމެ ފުންނާބު އުސް 

ބޭފުޅުންތެރެއިން ބޭފުޅެކެވެ.

8 އޮގަސްޓް - އެކަޑެމިކް ސްޓާފް މަސައްކަތަށް 

އަނބުރާ އައުން

8 އޮގަސްޓް – ރީ-ރެޖިސްޓްރޭޝަން

22 އޮގަސްޓް – ޓާރމް 2 ގެ ކިޔެވުން ފެށުން

ފެކަލްޓީ އޮފް އެޑިޔުކޭޝަންގެ ދަރިވަރުންގެ ވިންގު ހިންގެވި މޭސްތިރިއެކެވެ. 

ދިވެހިބަހާއި އަދަބު ދިރާސާކުރުމުގެ ރޮނގުން، 2012 ވަނަ އަހަރު، ޤައުމީ 

ހިތްވަރު ދިނުމުގެ އެވޯޑާއި ދިވެހިބަހުގެ އެކެޑަމީން ދެއްވާ ދިވެހިބަހުގެ 

ދާއިރާއިން އަމީން ދީދީ އެވޯޑް، 2016 ވަނަ އަހަރު ލިބިވަޑައިގެންފައިވާ 

ޚިދުމަތްތެރިއެކެވެ. މުދައްރިސުންނަށް އަމާޒުކުރައްވައިގެން ގިނަ ރޭޑިޔޯ 

އަދި ޓީވީ ޕްރޮގުރާމްތަކެއް އުފައްދަވައި ފޮނުއްވާ ބޭފުޅެކެވެ. މުނިފޫހި 

ފިލުވުމުގެ ދާއިރާގައި ފިލްމީ ޚިދުމަތްތެރިއެކެވެ. ސްޓޭޖް މަތީގެ 

ތަރިއެކެވެ. ޔުނިވަރސިޓީގެ މުވައްޒަފުންގެ އިތުބާރާއި، ދަރިވަރުންނާއި 

މުވައްޒަފުންގެ ލޯބި ލިބިފައިވާ ޔަޤީން ދިވެހި އެދުރެކެވެ. އަބަދުވެސް 

އުނގެނުމަށް ލޯބިކުރައްވާ އެމް.އެން.ޔޫ. ފަޚުރުވެރިވާ ޝަޚުޞެކެވެ.

ތިމާ ކުރާ މަސައްކަތުން އަނެކުންނަށް ލިބޭ މަންފާއަކީ ތިމާއަށް ލިބޭ ވަރަށް ބޮޑު ދަރުމައަކާއި ސަވާބެކެވެ. ހުކުރު ޚުޠުބާ: 23 އޮކްޓޯބަރ 2020 


